Օ  Ր  Ա  Կ  Ա  Ր  Գ
2011Թ.  ՀՈՒՆՎԱՐԻ 27-ԻՆ  ԿԱՅԱՑԱԾ  ՄԱՐԶԽՈՐՀՐԴԻ  ՆԻՍՏԻ

1.   2011Թ. ՀՀ ՏԱՎՈՒՇԻ ՄԱՐԶԽՈՐՀՐԴԻ ՆԻՍՏԵՐԻ ԵՎ ՄԱՐԶՊԵՏԻ ՄՈՏ ՀՐԱՎԻՐՎՈՂ ԽՈՐՀՐԴԱԿՑՈՒԹՅՈՒՆՆԵՐԻ ՔՆՆԱՐԿՄԱՆԸ ՆԵՐԿԱՅԱՑՎՈՂ ՀԱՐՑԵՐԻ ՄԱՍԻՆ

Զեկ.` Ս.Դավթյան


մարզպետարանի աշխատակազմի ղեկավար

2. 2011 ԹՎԱԿԱՆԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԱՆՑԿԱՑՎԵԼԻՔ ՄԱՐԴԱՀԱՄԱՐԻ ՆԱԽԱՊԱՏՐԱՍՏԱԿԱՆ ԱՇԽԱՏԱՆՔՆԵՐԻ ՄԱՍԻՆ

Զեկ.` Մ.Մխիթարյան
մարզպետարանի աշխատակազմի ՏԻ և ՀԳՄ հարցերի վարչության պետ

3. ՏԱՎՈՒՇԻ ՄԱՐԶԻ ՔԱՂԱՔԱՑԻԱԿԱՆ ՊԱՇՏՊԱՆՈՒԹՅԱՆ ՀԱՄԱԿԱՐԳԻ 2010Թ. ԳՈՐԾՈՒՆԵՈՒԹՅԱՆ ՄԱՍԻՆ

Զեկ.` Գ.Մատինյան
ՀՀ ԱԻ նախարարության Հայաստանի փրկարարական ծառայության Տավուշի մարզային փրկարարականվարչության պետ

Հ  Ա  Յ  Ա  Ս  Տ  Ա  Ն  Ի    Հ  Ա  Ն  Ր  Ա  Պ  Ե  Տ  ՈՒ  Թ  Յ  ՈՒ  Ն

Տ  Ա  Վ  ՈՒ  Շ  Ի    Մ  Ա  Ր  Զ

Ա  Ր  Ձ  Ա  Ն  Ա  Գ  Ր  ՈՒ  Թ  Յ  ՈՒ  Ն
ՄԱՐԶԽՈՐՀՐԴԻ  ՆԻՍՏԻ

27-ը  հունվարի  2011թ.
Ա Ր Ձ Ա Ն Ա Գ Ր ՈՒ Թ Յ ՈՒ Ն  N 1
ՄԱՐԶԽՈՐՀՐԴԻ ՆԻՍՏԻ
27-ը հունվարի 2011թ.











ք. Իջևան

Նիստը  վարում էր  ՀՀ  Տավուշի  մարզպետ  Ա.Ղուլարյանը:

Մարզխորհրդի 63 անդամներից նիստին մասնակցում էին  59-ը:

Նիստին ներկա էին` ՀՀ Տավուշի մարզպետի տեղակալները, օգնականները, խորհրդականները, մարզպետարանի աշխատակազմի ղեկավարը, աշխատակազմի վարչությունների պետերը, բաժինների  վարիչները և որոշակի  ոլորտներ  համակարգող  գլխավոր մասնագետները:

Նիստին հրավիրված էին ՀՀ Ազգային վիճակագրական ծառայության Տավուշի մարզային գործակալության պետ Ա.Աչինյանը, ՀՀ Արտակարգ իրավիճակների նախարարության Հայաստանի փրկարարական ծառայության Տավուշի մարզային փրկարարական վարչության պետ Գ.Մատինյանը:

1. 2011Թ. ՀՀ ՏԱՎՈՒՇԻ ՄԱՐԶԽՈՐՀՐԴԻ ՆԻՍՏԵՐԻ ԵՎ ՄԱՐԶՊԵՏԻ ՄՈՏ ՀՐԱՎԻՐՎՈՂ ԽՈՐՀՐԴԱԿՑՈՒԹՅՈՒՆՆԵՐԻ ՔՆՆԱՐԿՄԱՆԸ ՆԵՐԿԱՅԱՑՎՈՂ ՀԱՐՑԵՐԻ ՄԱՍԻՆ

___________________________________________________________________________________

Մարզպետարանի աշխատակազմի ղեկավար Ս.Դավթյանը ներկայացրեց 2011թ. ՀՀ Տավուշի մարզխորհրդի նիստերի և մարզպետի մոտ հրավիրվող խորհրդակցությունների քննարկմանը ներկայացվող հարցերի ծրագիրը: Ծրագիրը կազմվել է մարզպետարանի աշխատակազմի վարչությունների ու բաժինների կողմից` 2011թ. ներկայացված աշխատանքային ծրագրերի հիման վրա: Նա նշեց, որ ընտրվել են մարզի սոցիալ-տնտեսական զարգացման համար արդիական ու նպատակային հարցեր: Քննարկման արդյունքում լրացումներ կատարելուց հետո հաստատվեց <2011թ. ՀՀ Տավուշի մարզխորհրդի նիստերում և մարզպետի մոտ հրավիրվող խորհրդակցություններում քննարկվող հարցերի ծրագիրը>:
2. 2011 ԹՎԱԿԱՆԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԱՆՑԿԱՑՎԵԼԻՔ ՄԱՐԴԱՀԱՄԱՐԻ ՆԱԽԱՊԱՏՐԱՍՏԱԿԱՆ ԱՇԽԱՏԱՆՔՆԵՐԻ ՄԱՍԻՆ
___________________________________________________________________________________

Զեկուցողը նշեց, որ 2011թ. հոկտեմբերին Հայաստանի Հանրապետությունում անցկացվելիք համընդհանուր մարդահամարի նախապատրաստման նպատակով մարզի Աչաջուր, Խաշթառակ, Գանձաքար, և Գետահովիտ համայնքներում 2010թ.հոկտեմբերի 21-30-ը կազմակերպվեց փորձնական մարդահամար,որի արդյունքների ամփոփումը ցույց տվեց,որ այն հիմնականում անցել է կազմակերպված և առանց լուրջ խախտումների: 2010թ. դեկտեմբերի 3-ի մարզխորհրդի նիստում քննարկվեցին փորձնական մարդահամարի ընթացքում արձանագրված թերությունների վերացման ուղղությունները: Մարդահամարի նախապատրաստման և անցկացման աշխատանքները բարձր մակարդակով կազմակերպելու համար կարևորվում է գյուղական համայնքներում տնային տնտեսությունների հաշվառման /համայնքային գրքերի վարման/, համայնքների տարածքում ժամանակավոր բնակվող անձանց ցուցակների կազմման,տնային տնտեսությունների այբբենական գրքերի վարման աշխատանքները: ՀՀ Տավուշի մարզպետարանի և մարզի վիճակագրական վարչության աշխատակիցների կողմից կատարված ուսումնասիրությունների արդյունքում պարզվել է,որ ոչ բոլոր համայնքներում են համայնքային գրքերի վարումը իրականացնում սահմանված կարգին համապատասխան: Յուրաքանչյուր տարվա հունվարի 1-ից 15-ը տնային այցերի միջոցով պետք է կատարվեն համայնքների տնային տնտեսությունների հաշվառման գրքերի ստուգումներ և ճշգրտումներ: Հաճախ այս գործընթացը կատարվում է գյուղապետարաններում,ուստի ընտանիքի ավագ անդամի ստորագրությունը կեղծվում է: Գրքերում կատարվում են ջնջումներ և տեքստային գրանցումներով չվերապահված ուղղումներ: Տնային տնտեսությունների վերջին հասցեավորումից հետո որոշ տնտեսություններ գրանցվել են իրենց տրամադրված տնամերձերի վրա, որը սահմանված կարգի կոպիտ խախտում է: Համայնքային գրքերի վարման ուղղությամբ նկատված թերությունների վերացման համար ըստ տարածքների կկազմակերպվեն սեմինարներ: Համայնքների ղեկավարներին առաջարկվել է համայնքային գրքերի վարման պատասխանատվությունը դնել աշխատակազմերի քարտուղարների վրա, նրանց պաշտոնների անձնագրերում կատարելով համապատասխան լրացումներ:
Մարզպետի 2011թ. հունվարի 13-ի N 3-Ա որոշմամբ հաստատվել է մարդահամարի նախապատրաստման և անցկացման մարզային աշխատանքային խմբի կազմը:
Մարզպետը կարևորելով 2011թ. հոկտեմբերին անցկացվելիք համապետական միջոցառումը` մարդահամարը, համայնքների ղեկավարներին առաջարկեց բարձրացնել իրենց աշխատակազմերի համայնքային ծառայողների պատասխանատվությունը և ձեռնարկել միջոցառումներ մարդահամարը բարձր մակարդակով անցկացնելու համար: Նա նշեց, որ այս գործում նկատվող ցանկացած թերացում դառնալու է ամենալուրջ քննարկման առարկա, և մեղավորներնը պատժվելու են օրենքով սահմանված կարգով:

Առաջարկվեց.
1. 2011թ. հոկտեմբերին անցկացվելիք մարդահամարի նախապատրաստման և անցկացման մարզային աշխատանքային խմբին` ուսումնասիրել փորձնական մարդահամարի արդյունքները և ձեռնարկել միջոցառումներ արձանագրված թերությունները հետագայում բացառելու համար:
2.Մարզի համայնքների և հանրապետական գործադիր մարմինների տարածքային ստորաբաժանումների ղեկավարներին` ապահովել գործուն օժանդակություն մարդահամարի նախապատրաստման ու անցկացման ամբողջ ժամանակահատվածում:
3. ՏԱՎՈՒՇԻ ՄԱՐԶԻ ՔԱՂԱՔԱՑԻԱԿԱՆ ՊԱՇՏՊԱՆՈՒԹՅԱՆ ՀԱՄԱԿԱՐԳԻ 2010Թ. ԳՈՐԾՈՒՆԵՈՒԹՅԱՆ ՄԱՍԻՆ

___________________________________________________________________________________

<Տավուշի մարզի քաղաքացիական պաշտպանության համակարգի 2010թ. գործունեության մասին>  ՀՀ Արտակարգ իրավիճակների նախարարության ՀՀ փրկարարական ծառայության Տավուշի մարզային փրկարարական վարչության պետ Գ.Մատինյանի հաշվետվությունն ընդունվեց ի գիտություն:

ՀՀ Տավուշի մարզպետ, մարզի քաղաքացիական պաշտպանության պետ Ա.Ղուլարյանը նշեց, որ մարզային փրկարարական վարչությունը հիմնականում կատարել է 2010թ. իր առջև դրված պարտականությունները, սակայն դեռևս անելիքներ շատ կան: Նա համայնքների ղեկավարների և մարզի տարածքում գործող հիմնարկ- ձեռնարկությունների տնօրենների ուշադրությունը հրավիրեց իրենց վարչական տարածքներում տեղակայված պաշտպանական կառույցների պահպանության վրա:

Ելնելով վերոհիշյալից հանձնարարվեց.
1. Տեղական ինքնակառավարման մարմինների,հիմնարկ-ձեռնարկությունների և ՔՊ ծառայությունների ղեկավարներին` ավարտուն տեսքի բերել և մարզային փրկարարական վարչության հետ համաձայնեցնել բոլոր մակարդակի պլանային փաստաթղթերը:
2.  Կապի և ազդարարման ծառայությանը` ապահովել կառավարման կապի և ազդարարման համակարգի կայուն աշխատանքը, վերականգնել անսարք էլեկտրաշչակները:
3. Բնակչության ինժեներական պաշտպանության ծառայությանը` մշտական ուշադրություն դարձնել առկա պաշտպանական կառույցների պատրաստականության վիճակին, դրանց պահպանմանը և խաղաղ ժամանակ օգտագործմանը:

4. Տավուշի մարզային փրկարարական վարչությանը` 

4.1. Համայնքներում, կազմակերպություններում, հիմնարկ-ձեռնարկություններում և ուսումնական հաստատություններում ուսուցումը կազմակերպել համաձայն ՀՀ Կառավարության 2003թ. թիվ 134-Ն որոշման:
4.2. Կարգի բերել հակահրդեհային ջրամբարները, վերականգնելհակահրդեհային հիդրանտները, վերանորոգել անտառամիջյան ճանապարհները:
5.Կոմունալ-տեխնիկական ծառայությանը` լուրջ ուշադրություն դարձնել մարզի քաղաքայինև գյուղական համայնքների ջրմուղ-կոյուղու ցանցերի շահագործմանը:ՈՒժեղացնել հսկողությունը խմելու ջրավազանների նկատմամբ:
6. Բժշկական ծառայությանը` ուժեղացնել մարզի բուժ հիմնարկների նյութատեխնիկական բազան, բավարար չափի հասցնել սանիտարական տեխնիկայի, դեղամիջոցների, վիրակապական նյութերի քանակությունը, ձեռք բերել վիրավորների տարհանման ունիվերսալ սարքավորումներ և վրաններ:

7. Տեղական ինքնակառավարման մարմինների ղեկավարներին` սողանքային և հնարավոր ջրածածկման գոտիներում ձեռնարկել առաջնահերթ կանխարգելիչ միջոցառումներ բնակչության անվտանգությունն ապահովելու համար: Այդ նպատակով տեղական բյուջեներում կատարել համապատասխան ֆինանսական մասհանումներ:



ՄԱՐԶՊԵՏ


Ա.ՂՈՒԼԱՐՅԱՆ

